Rapport frå utveklsing på BASF i Ludwigshafen, Tyskland
Namn: Ajdin Bahonjic
Lærebedrift: PRO Opplæringskontoret


05.03.11
Eg og Øyvind Myrhold tok buss frå Førde til Åsane bussterminal 06.15, men denne vart ca. 10 minutt forsinka. Når vi ankom Åsane vart vi plukka opp av en venn som kjørte oss rett til Flesland. Med det same vi kom inn på Flesland sjekka vi inn, så venta vi på dei andre. Så tok vi flyet til Frankfurt. Vidare tok vi tog frå Frankfurt til Mannheim. Her vart vi plukka opp av Oliver og Frank og deretter kjørt vidare til internatet. På internatet vart vi fordelt på 4 rom. Vi vart plassert 7 stykker på rommet der eg var. Det var kjekt, og elevane vi delte rom med var utrulig snille og sosiale. Det var likevel altfor trangt. Seinare på kvelden drog vi ut på byen i Ludwigshafen for å ha det kjekt og bli betre kjent. Det var ein vellykka dag.

06.03.11
Denne dagen flytta vi til hotellet Excelsior. Det er eit fantastisk hotell og alle er storfornøyd. Seinare på kvelden drog vi ut på ”Welcome Dinner” med nokre av dei vi skal samarbeide med på BASF. Etter dette drog vi tilbake på hotellet for å sove. Viktig å sove godt når ein skal opp 06.30.

07.03.11
Tidleg morgon denne morgonen. Denne dagen valgte alle frå Sogn og Fjordane å reise samla til møtepunktet. Her møtte vi Frank Suffel. Først gjekk vi for å få oss ID-kort. Desse må vi ha for å komme innpå BASF området. Denne dagen var det bare informering om HMS, et kort sikkerheitskurs og om generell oppførsel både på BASF området og i fritida. Vi fekk også ein omvisning med guidebuss inne på BASF området samt ein guida omvisning på Visitor-center BASF. Elles har vi bare sitte på romma og snakka med våre kjære via internett.

08.03.11
Dagen starta med prøving av verneutstyr, kjeledressar, sko og labfrakkar for dei som skulle ha det. Eg berre følgde etter. Etter dette spiste vi frukost. Så reiste vi til ”Læringsenteret”. Her fekk vi ein kjapp omvisning. Dette var utroleg spennande og kjekt. Det er eit tilbod for dei frå BASF å komme å studere, slappe av, spille Nintendo Wii, også vidare. Deretter var det lunsj. Så gjekk vi innpå klasserommetkor vi var oppdelt i tre grupper, kjemiprosess, laboratorie og kontorfag. Så blei vi vist plassen vi skulle vere og jobbe under opphaldet. Eg måtte vente ekstra lenge fordi eg er den einaste med kontorfag. Her var det Stefan som hadde ansvaret for meg. Sjefen var ikkje til stede så han fekk eg ikkje møtt. Det starta med ein omvisning av klasseromma og opplæringsromma/avdelingane. Resten av dagen var berre teori. I tillegg kan ikkje Stefan godt engelsk. Dette var rett og slett ein utruleg kjedelig og lang dag. Han brukte fleire timar på å forklare korleis bestillingsprosessen fungerar på BASF. Eg gledar meg til å begynne på den praktiske delen.

09.03.11
Huff for ein tidleg og kjedeleg start på dagen. No var ei dame i 30-åra ansvarleg for meg, Andrea. Veldig hyggeleg dame. Denne dagen var mykje av det same frå i går gjentatt. Eg har også laga ein bestilling på nokre varer. Dette minna veldig mykje om rekvisisjonane vi brukar i PRO for kjøp av varer på Kontorspar. 
Endeleg er kontoret og PCen på plass. Eg har også fått kontorrekvisita. Eg har ikkje fått noko arbeidsoppgåve, men reknar med dei straumar på etter kvart. Eg er utruleg spent.
Så fekk eg vernesko og vernebriller og fekk ein kjapp omvisning på eit laboratorium.
Eg var med i eit møte med overordna for opplæring, Stefan, Andrea samt BASF sin publiseringsansvarleg. Her snakka dei om rekruttering av lærlingar. Dei utveksla informasjon om korleis publiseringa skal skje og kva skal være med. Eg skjønte ingenting om kva dei diskuterte, men eg fekk eit lite innblikk i kva møtet dreide seg om av en utruleg dårlig tolk. Tyskarane har utruleg kjedelig humor, spesielt kontor tilsette.

10.03.11
Her var det mykje av det same som i går. Eg fekk beskjed om at eg skulle få designe ein heimeside for kontoret. Dette høyrast ut som ein kjempeoppgåve. Eg gledar meg til å begynne. Elles var eg mykje på serveren (Provide). Eg såg litt på fjesboka til PRO, heimesida, osv. Eg får heller ikkje ta nokre bilete på kontoret og på BASF området elles. Men eg har snakka med nokre folk som skal ta bilete for meg. Eg skal i tillegg få nokre Print Screen av hovudprogrammet som blir brukt til forskjellege ting, som arkivering, bestilling, innkjøp, osv.

11.03.11
Denne dagen var bra. Eg har begynt å komme meg inn i systemet og rutinane. I tillegg så må eg seie at eg allereie kan det tyske språket betre. Denne dagen gjorde eg ikkje noko spesielt. Vi berre såg på togbillettar, diskotek, restaurantar og slike ting. Vi avslutta kl. 14.00 denne dagen. Dette fordi dei som ville fylle på matkortet skulle få moglegheit og hjelp til det. Etter dette reiste eg til familie og slektningar i Koblenz med tog.

12.03.11
Familiebesøk i Koblenz.

13.03.11
Familiebesøk i Koblenz. Så tilbakereise med tog til Ludwigshafen.

14.03.11
Eg var forkjøla og dårleg denne dagen. Så eg ringte til mine overordna og gav beskjed om at eg ikkje kunne komme på jobb. I denne situasjonen snakka eg med Andrea som videre gav beskjed til Stefan. Eg prøvde også å ringe Frank og Oliver. Men dei svarte ikkje. Så eg gav beskjed til Andrea om at ho skulle kontakte dei.

15.03.11
Eg våkna tidleg for å jobbe. Eg følte meg elendig. Men eg gjekk på jobb likavel. Det er viktig å prøve. Men etter legebesøk på BASF sitt legekontor vart eg sendt heim att. Eg fekk med meg forskjellege medisiner. På vegen heim stakk eg innom apoteket på Berliner Platz og kjøpte hostesaft. I 14.00 tida vart eg og Linn henta for å dra til lege for sjekk. Sjølv om Linn var mykje meir elendig enn meg, var eg likevel den meir sjuke. Eg hadde infeksjon og oppheving som tetta luftvegane. Så vi vart sjukemeld resten av veka.

16.03.11
Eg var heimeverande og sengeliggande heile dagen.

17.03.11
Eg våkna kl. 06.00 for å dra på arbeid. Men det gjekk ikkje. Eg var altfor dårleg. Prøver igjen i morgon.

18.03.11
Føler meg endå verre enn i går. Blir kjedelig med øydelagt helg 

19.03.11
Føler meg litt betre 


20.03.11
Føler meg ein god del betre no. Flott, det betyr jobb på måndag, som betyr ny arbeidsoppgåve. Eg håpar eg får den oppgåva det vart snakk om tidlegare. Designe ein heimeside.

21.03.11
YES!
Endeleg begynt med den spennande oppgåva eg har venta på, å designe ein heimeside. Dette er utruleg kjekt, og eg stor trivast med oppgåva/prosjektet. Eg lagar heimesida ved hjelp av Microsoft Power Point. Dette er bra trening for meg, og eg kan i tillegg få gode idear vi kan bruke på vidareutvikling av PRO sin heimeside.

22.03.11
Kjære dagbok 
I dag fortsatte eg med jobbinga med heimesida. No begynner det å likne noko.
Kontoret hadde møte. Denne gongen fekk eg oftare og betre oversetting. Første dei tok opp og demonstrerte  var Microsoft NetMeeting som er eit veldig godt program som dei ville ta i bruk. Her kan du ringe til den andre parten, dele skrivebordet ditt, vise dokumenter og program. Utruleg bra program. Det andre dei tok opp var om ein database, Microsoft Acces. Det var snakk om fordeler og ulemper med dette. Dei kom til slutt fram til at dei skulle ta i bruk dette.

23.03.11
Denne dagen skulle vi til eit teknisk museum, men eg sendte melding om fri. Eg følte meg ikkje bra. Eg var sengeliggande heile dagen.

24.03.11
I dag fortsatte eg med å jobbe med heimesida. Byrjar å nærme meg slutten. Begynner å forstå tysk ganske godt no. Dette på grunn av at alt innhaldet på heimesida er på tysk og eg må bruke Google Oversetter ofte. Eg klarte til og med å bestille pizza, drikke og kylling til rommet til meg og Gaute.  Også fekk eg skryt av dama i telefonen om tysken min. Det er ikkje verst. 

25.03.11
Denne dagen finpussa eg litt på heimesida som eg har designa. Eg har fått nokre tilleggsoppgåver om å utvide heimesida litt til. Dei ville i tillegg ha litt andre forslag også om korleis ting kan sjå ut. Vi avslutta kl. 14.00 i dag. Det gjer vi kvar fredag, dette for å rekke banken for å fylle på matkortet som vi brukar i kantina/restauranten. Etter dette reiste eg til Koblenz nok ei helg.

26.03.11
Koblenz: Fotballkamp og grilling 

27.03.11
Tilbake på hotellet i Ludwigshafen.

28.03.11
Tidleg morgon. I dag jobba eg igjen med utvikling av heimeside. Eg jobba også med presentasjonen til nokommande fredag. Eg er kjempe nervøs. Hater å presentere på eit frammed språk for mange mennesker. Gledar meg å få det overstått . 

29.03.11
Denne dagen var eg igjen sjuk. Hadde ein massiv hodepine som aldri før. Har tatt fleire paracet men ingenting hjelper. Eg var sengeliggande heile dagen.

30.03.11
Frisk som ein fisk. Eg våkna før vekkerklokka ringte . I dag var vi først på ein strutsefarm. Dette var fantastisk. Mange kjøpte også strutsekjøtt. Kjøttet var overraskande godt. Vi var guida rundt og fekk fortalt mykje spennande om både strutsar, produkta som blir laga av strutsar, og levemåten til dyra. Etter dette satt vi oss på bussen igjen og drog vidare på ein pizzarestaurant. Her spiste vi. Så var det tilbake igjen på bussen. Det var då Oliver kom inn og sa at bussen vi satt på var bussen til det Argentinske landslaget under fotball VM i 2006. Alle på bussen var positivt overraska. Dette snakka vi om i fleire dagar seinare.
Neste stopp var ein vingård i Landau. Her vart vi tatt imot med eit glas sjampanje kvar. Sjampanjen var fantastisk. Seinare gjekk vi inn og fekk omvisning av heile anlegget. Til slutt vart det vinsmaking, ingen kunne bestemme seg for kva for ein vin som var betre. Etter smakinga fekk alle ta seg ein tur inn på vinbutikken dei hadde i vingården for å kjøpe med seg vin.
Dette var ein av dei beste og mest avslappande dagane så langt.

31.03.11
Endeleg er heimesida klar. Eg har presentert den for kontoret, dei fleste var fornøgde. Eg fekk gode tilbakemeldingar. Eg har ikkje gjort så mykje anna denne dagen enn å klargjøre den siste biden av heimesida. På slutten av arbeidsdagen tok eg farvel med kollegaene eg jobba med og takka for alt.

01.03.11
Den store dagen.
Denne dagen starta vi kl. 09.00. Vi var delt inn i grupper som vi skulle presentere i. Eg var den einaste som var for meg sjølv. Vi fekk til kl. 14.00 å forberede oss. Då skulle vi presentere. Det var mykje fleire enn forventa. Det var opp imot 100 personar sittande med blikka retta mot oss.
Alle var nervøse. Nervøsiteten øydela litt av presentasjonen, mange var nervøse og leste mykje rett av. Men det gjekk elles utruleg bra, og alle fekk gode tilbakemeldingar. Når alle presenterte ferdig var vi rundt 6-7 stykker som song ein song med musikk om opphaldet, Tyskland, folka osv. Det var fantastisk. Vi fekk ståande applaus. Etter dette fekk vi T-skjorter og attestar. Når alle fekk utdelt gjekk vi ut i hagen for å ta bilete.
Seinare denne kvelden var vi på felles middag på Mayer Brauerei. Det var god stemning. Vi som song etter presentasjonane vart oppfordra til å synge igjen på restauranten. Da vi begynte å synge, samla alle seg for å sjå, til og med kelnerane slutta å jobbe og såg på oss. Fantastisk 
Seinare på kvelden inviterte vi heile gjengen på loungen i hotellet til ein aller siste fest/samling. Alle møtte opp bortsett frå Frank, Oliver og to lærlingar frå Jotun. Kvelden var enorm med mykje dans, god stemning, synging og moro. 

02.03.11
Ferdigpakka og klar for tilbakereise. God Tur! 
